Vendim nr. 261, daté 21.07.2026

Kolegji i Gjykatés Kushtetuese té& Republikés sé Shqipérisé, i pérbéré nga:

Fiona Papajorgji, Kryetare
Sonila Bejtja, Anétare
Sandér Beci, Anétar

né datén 21.07.2026 mori né shqyrtim paraprak kérkesén nr. 13 (K) 2026 té Regjistrit

Themeltar, gé u pérket

KERKUES:

OBJEKTI:

BAZA LIGJORE:

KUJTIM NIKOCA, XHAFERR NIKOCA, RAZIJE
NIKOCA, HYSEN NIKOCA, NEXHMIJE NIKOCA,
AFERDITA NIKOCA, SELVI NIKOGCA, MIRELA
NIKOCA, LINDITA NIKOCA

Shfugizimi i vendimeve nr. 2738, daté 02.07.2018 té Gjykatés
Administrative té Apelit; nr. 00-2025-4147, daté 03.12.2025
té Kolegjit Administrativ té Gjykatés sé Larté, si té
papajtueshme me Kushtetutén e Republikés sé Shqipérisé.

Nenet 17, 41, 42, 131, pika 1, shkronja “f’, 134, pikat 1,
shkronja “i”, dhe 2, té Kushtetutés sé Republikés sé
Shqipérisé (Kushtetuta); neni 1 i Protokollit nr. 1 té
Konventés Evropiane pér té Drejtat e Njeriut; ligji nr. 8577,
daté 10.02.2000 “Pér organizimin dhe funksionimin e
Gjykatés Kushtetuese té Republikés sé Shqipérisé”, i
ndryshuar (Ligji Organik i Gjykatés).

Kolegji i Gjykatés Kushtetuese (Kolegji), pasi dégjoi relatorin e ¢éshtjes Sandér Beci,

shqyrtoi kérkesén, dokumentet shogéruese té saj, si dhe diskutoi ¢éshtjen né térési,

VEREN:



I
Rrethanat e ¢éshtjes

1. Kérkuesit jané trashégimtaré té té ndjerit K.N. (trashégimlénési), i cili, bazuar né
ligjin nr. 7501, daté 19.07.1991 “Pér Tokén”, me Aktin e Marrjes sé Tokés né Pronési nr. 172,
daté 14.08.1995 (AMTP-ja nr. 172/1995) ka pérfituar toké bujgésore me sipérfage 9.600 m? né
Rrashbull, e ndaré kjo né disa parcela, numrat e té cilave kané ndryshuar me regjistrimin e
pasurive né Zyrén Vendore té Regjistrimit té Pasurive Durrés. (ZVRPP-ja, Durrés).

2. Duke pretenduar mosregjistrimin dhe regjistrimin e pasakté nga ZVRPP-ja, Durrés,
trashégimlénési i éshté drejtuar kétij organi me kérkesé pér regjistrimin e parcelave té
paregjistruara dhe korrigjimin e saktésimin e té dhénave té pronésisé. Pas refuzimit fillestar,
me argumentin se kérkesa ishte paraqitur tej afatit 90-ditor ankimor té parashikuar nga ligji nr.
7843, daté 13.07.1994 “Pér regjistrimin e pasurive té paluajtshme”, me ndérhyrjen e
kryeregjistruesit, ZVRPP-ja, Durrés ka Iéshuar certifikatat pér vértetimin e pronésisé pér disa
parcela.

3. Duke mos gené dakord me veprimet e ZVRPP-sg, Durrés, trashégimlénési i éshté
drejtuar gjykatés me kérkesépadi, me objekt fillimisht detyrimin e saj pér korrigjimin dhe
saktésimin e té dhénave té certifikatés sé pronésisé sé fituar me AMTP, i ndryshuar ky gjaté
gjykimit né detyrimin e ZVRPP-s€, Durrés pér: korrigjimin dhe saktésimin e té dhénave té
certifikatés sé pronésisé pér parcelén 50/3, sipas AMTP-sé, 50/7, sipas hipotekés; regjistrimin
e pasurisé 46/2, sipas ATMP-sé nr. 172/1995, duke saktésuar kufijté né juglindje té saj; pajisjen
me certifikaté pronésie pér parcelén 46/2 “Laboratori” me sipérfagen 2.000 m? toké “aré” dhe
pasuriné 50/3, sipas ZVRPP-sé 50/7, té regjistrohet me sipérfage 2.588 m2. Ai ka ndérruar jeté
né datén 11.12.2008, duke vazhduar gjykimi i ¢éshtjes me trashégimtarét e tij, né zbatim té
nenit 199 té Kodit té Procedurés Civile (KPC).

4. Pas dégjimit té paléve dhe administrimit té provave, pérfshiré edhe mendimin e
ekspertéve, té cilét kané konkluduar, ndér té tjera, se prona e kérkuesve mbivendosej me pronat
e shtetasve té tjeré me 11.4 m?, né pérfundim té gjykimit, me vendimin e datés 16.11.2009
Gjykata e Rrethit Gjygésor Durrés ka vendosur pranimin e padisé. Ndérsa me vendimin e datés
10.05.2012 Gjykata e Apelit Durrés e ka kthyer ¢éshtjen pér gjykim né gjykatén e rrethit.

5. Né rigjykim, duke véné né dukje se disa nga kérkuesit nuk ishin paragitur pa shkage
té arsyeshme, arsye pér té cilén né lidhje me ta ka vendosur pushimin e gjykimit, pas marrjes
sé mendimit té ekspertéve dhe dégjimit té paléve, me vendimin nr. 1589 (11-2014-4877), daté
03.11.2014, Gjykata e Rrethit Gjygésor Durrés ka vendosur pranimin pjesérisht té

kérkesépadisé sé kérkuesve Kujtim Nikoga dhe Xhaferr Nikoca; detyrimin e ZVRPP-sgé, Durrés
té pajisé trashégimtarét e trashégimlénésit me certifikaté pronésie pér pasuriné 46/2 (46/2-A)
me sipérfage “truall” 200 m? dhe “ndértim” 72 m?, sipas kufijve pérkatés; rrézimin e padisé
pér sa i pérket korrigjimit té certifikatés sé pronésisé sé personit té treté O.N. etj. pér parcelén
46/1 dhe cregjistrimit té sipérfages 16.6 m?, sipas aktit t& ekspertimit; rrézimin e padisé pér
pajisjen me 2.000 m? né parcelén 46/1, pasi familja ishte pajisur me certifikatén e pronésisé sé
datés 25.09.2007 né pasuring 50/7 té llojit “aré” me sipérfage 1.880 m?, si dhe pér detyrimin e
ZVRPP-sé, Durrés t’i pajis€é me certifikaté pronésie pér diferencén ¢ tokés sé pamarré me
certifikaté pronésie, sipas AMTP-sé. Kundér kétij vendimi ka ushtruar ankim kérkuesi Kujtim
Nikoca.

6. Me vendimin nr. 2738, daté 02.07.2018, Gjykata Administrative e Apelit ka
vendosur rrézimin e padisé si té pabazuar né ligj e né prova, duke vlerésuar, ndér té tjera, se
nga té dhénat e pérfituara nga akti i ekspertimit dhe ato té paragitura né gjykim nga ZVRPP-
ja, Durrés rezultonte se, né kundérshtim nga sa kérkuesit pretendonin, toka né konflikt, me
sipérfage 16.6 m?, ishte pércaktuar sipas matjeve faktike dhe nuk kishte mbivendosje me
pronén e personit té treté R.N. Kundér kétij vendimi ka ushtruar rekurs kérkuesi Kujtim Nikoca.

7. Me vendimin nr. 00-2025-4147, daté 03.12.2025, Kolegji Administrativ i Gjykatés
sé Larté ka vendosur mospranimin e rekursit, me argumentin se né té nuk parashtroheshin
shkage nga ato té parashikuara nga neni 58 i ligjit nr. 49/2012, daté 03.05.2012 “Pér gjykatat
administrative dhe gjykimin e mosmarréveshjeve administrative”, té ndryshuar (ligji
nr.49/2012).

8. NEé datén 03.04.2026 kérkuesit i jané drejtuar Gjykatés Kushtetuese (Gjykata) me
ankim kushtetues individual, sipas objektit, i cili, pas plotésimit, sipas kérkesave té nenit 27 té
Ligjit Organik té Gjykatés, éshté regjistruar mé 16.04.2026.

11
Pretendimet e kérkuesve
9. Kérkuesit, né ményré té pérmbledhur, kané pretenduar se u jané cenuar:
9.1. E drejta e pronés, e garantuar nga neni 41 i Kushtetutés, pasi aktet e ekspertimit
kané konkluduar né ményra té ndryshme pér sipérfagen gé krijon mbivendosje
pronash. Sipas njérit akt, sipérfagja qé mbivendoset éshté 16.6 m?, ndérsa sipas

aktit tjetér éshté 11.4 m?. Né& ndryshim nga sa kéto akte kané konkluduar, nuk
ka mbivendosje té pronave.

9.2. E drejta pér proces té rregullt ligjor né drejtim té parimit té barazisé sé arméve,
pasi, edhe pse gjaté gjykimit kané kérkuar marrjen nga gjykata si proveé té hartés
treguese té zyrés sé administrimit dhe ruajtjes sé tokave né gark té viteve 1960,

kjo kérkeseé e tyre nuk éshté marré parasysh.

]
Vlerésimi i Kolegjit

A. Pér kriteret e pranueshmérisé sé kérkesés

10. Céshtja e legjitimimit (locus standi) éshté njé ndér aspektet kryesore gé lidhet me
nisjen e njé procesi kushtetues. Sipas neneve 131, pika 1, shkronja “f”, 134, pikat 1, shkronja
“i”, dhe 2, té Kushtetutés, si dhe nenit 71 té Ligjit Organik té Gjykatés, ¢do individ, person
fizik ose juridik, subjekt i sé drejtés private dhe publike, mund té véré né lévizje Gjykatén pér
gjykimin pérfundimtar té ankesave kundér ¢do akti té pushtetit publik ose vendimi gjygésor qé
cenon té drejtat dhe lirité themelore té garantuara né Kushtetuté. Ankimi kushtetues individual,
né cdo rast, duhet té plotésojé kriteret kumulative té nenit 71/a té Ligjit Organik té Gjykatés,
gé lidhen me afatin e paraqitjes sé kérkesés, pasojat negative té pésuara né ményré té
drejtpérdrejté e reale, shterimin e mjeteve juridike, mundésiné pér rivendosjen e sé drejtés sé
shkelur, si dhe rregullimet e vecanta ligjore té shqyrtimit paraprak té kérkesés.

11. Pér sa i pérket legjitimimit ratione personae, sipas né neneve 131, pika 1, shkronja
“, 134, pikat 1, shkronja “i”, dhe 2, té Kushtetutés, Kolegji konstaton se procesi gjygésor
éshté véné né lévizje nga trashégimlénési dhe, me ndérrimin jeté té tij e kryerjen e kalimit
procedural ka vijuar né gjykatén e shkallés sé paré vetém pér kérkuesit Kujtim Nikoca e
Xhaferr Nikoca. Ndérsa gjykata e apelit dhe Gjykata e Larté jané véné né lévizje pérmes
ankimit dhe rekursit té paraqgitur nga kérkuesi Kujtim Nikoca. Pavarésisht késaj, duke mbajtur
né konsideraté nenin 162 té KPC-sé, si dhe jurisprudencén kushtetuese, sipas sé cilés veprimet
procedurale gé jané kryer nga disa prej bashkéndérgjyqésve kané efekt edhe pér
bashkéndérgjygésit e tjeré té cilét nuk jané paragitur né gjykaté, ose gé nuk kané kryer ndonjé
veprim né afatin e caktuar (shih vendimet nr. 65, daté 30.11.2023, nr. 25, daté 11.05.2023 té
Gjykatés Kushtetuese), Kolegji vleréson se kérkuesit, si individé, e plotésojné kriterin e

legjitimimit ratione personae.

12. Po késhtu, kérkuesit plotésojné edhe kriterin e shterimit té mjeteve juridike efektive,
né kuptim t€ nenit 131, pika 1, shkronja “f”, té¢ Kushtetutés, pasi i jané drejtuar Gjykatés me
ankim kushtetues individual pas pérfundimit té procesit gjyqésor né té tria shkallét e gjygésorit
té zakonshém dhe pasi kané shteruar né formé e né substancé mjetet e zakonshme té ankimit
ndaj vendimeve té gjykatave mé té uléta. Pér rrjedhojé, nuk kané mjet tjetér juridik né
dispozicion pér mbrojtjen e té drejtave té tyre kushtetuese pérvec paragitjes sé ankimit
kushtetues individual.

13. Kérkuesit legjitimohen edhe ratione temporis, sipas nenit 71/a, pika 1, shkronja “b”,
té Ligjit Organik té Gjykatés, pasi procesi gjygésor né gjykatat e zakonshme éshté pérmbyllur
me vendimin e Gjykatés sé Larté, i cili mban datén 03.12.2025, ndérsa ankimi kushtetues
individual éshté paraqitur né datén 03.04.2026, pra brenda afatit ligjor 4-mujor.

14. Pér sa i takon legjitimimit ratione materiae, né ankimin kushtetues individual
kérkuesit kané pretenduar cenimin e sé drejtés sé pronés, té garantuar nga neni 41 i Kushtetutés.
Sipas tyre, aktet e ekspertimit kané pércaktuar né ményra té ndryshme sipérfagen gé krijon
mbivendosje pronash dhe, né ndryshim nga sa ato kané konkluduar, nuk ka mbivendosje. Po
sipas kérkuesve, né cenim té sé drejtés pér proces té rregullt ligjor né aspekt té parimit té
barazisé sé arméve, gjaté gjykimit gjykatat nuk kané marré si prové hartén treguese té zyrés sé
administrimit dhe ruajtjes sé tokave né gark té vitit 1960.

15. Neni 42 i Kushtetutés parashikon se liria, prona dhe té drejtat e njohura me
Kushtetuté dhe me ligj nuk mund té cenohen pa njé proces té rregullt ligjor dhe se kushdo, pér
mbrojtjen e té drejtave kushtetuese, ka té drejtén e njé gjykimi té drejté.

16. Né kuadér té kétyre parashikimeve kushtetuese, né jurisprudencén e saj Gjykata ka
theksuar se ¢muarja e provave, si dhe vlerésimi i fakteve dhe i rrethanave jané ¢éshtje qé ndajné
juridiksionin e gjykatave té zakonshme nga juridiksioni kushtetues. Kontrolli kushtetues gé kjo
Gjykaté ushtron ndaj vendimeve gjyqésore éshté i kufizuar vetém né funksion té mbrojtjes té
té drejtave kushtetuese té individit (shih vendimet nr. 50, daté 18.03.2023; nr. 5, daté
01.03.2018; nr. 62, daté 23.09.2015 té Gjykatés Kushtetuese). Po sipas Gjykatés, akti i
ekspertimit éshté njé prové shkencore gé edhe pse mbart né vetvete shumé avantazhe, pér
gjykatén do té mbetet njé prové si té gjitha llojet e tjera té provave gé do té marré vlerén dhe
fuginé e saj provuese vetém mbasi gjykatat e juridiksionit té zakonshém e ¢mojné até (shih
vendimet nr. 55, daté 10.10.2025; nr. 45, daté 23.07.2012 té Gjykatés Kushtetuese).

17. Né kéndvéshtrim té késaj jurisprudence, né rastin konkret Kolegji véren se gjaté

gjykimit pér heré té paré té céshtjes gjykata ka caktuar grup ekspertésh pér pércaktimin e

sipérfages né pronési té trashégimlénésit. Nga akti i ekspertimit i pérgatitur prej tij ka
rezultuar se trashégimlénési kishte né posedim njé sipérfage 11.4 m?, e cila konsiderohej
mbivendosje (shih vendimin nr. 11-2009-4997), 3122, daté 16.11.2009 té Gjykatés sé Rrethit
Gjyqgésor Durrés, fagja 6). Ndérsa grupi i ekspertéve i caktuar po nga kjo gjykaté pas
rikthimit té ¢éshtjes pér shgyrtim nga gjykata e apelit ka konkluduar se toka objekt konflikti
ishte 16.6 m? (shih vendimin nr. 1589 (11-2014-4877), daté 03.11.2014 té Gjykatés sé Rrethit
Durrés, fagja 8). Bazuar né gjetjet e aktit té ekspertimit dhe hartén treguese té pasurisé sé
Z\V/RPP-sé, Durrés, gjykata e rrethit ka arritur né pérfundimin se sipérfagja né fjalé pérfshihej
né pasuriné e personit té treté, R.N., dhe nuk rezultonte né mbivendosje me pasuriné e
trashégimlénésit, duke hedhur poshté edhe pretendimet e kétij té fundit se R.N. kishte marré
mé shumé sipérfage se ajo e njohur me AMTP. Ky vlerésim i gjykatés sé rrethit éshté gjetur
I drejté mé pas nga gjykata e apelit, e cila ka rrézuar pretendimet e kérkuesit dhe
trashégimtaréve té tjeré, me té njéjtin arsyetim. Ndérsa Gjykata e Larté ka vlerésuar se né
rekurs nuk ishte parashtruar asnjé argument i genésishém qé lidhej me ndonjé nga shkaget e
rekursit té parashikuar nga neni 58 i ligjit nr. 49/2012 (shih vendimin nr. 00-2025-4147, daté
03.12.2025 té Kolegjit Administrativ té Gjykatés sé Larté, faget 4-6, paragrafét 15, 19).

18. Né analizé té vendimmarrjeve té mésipérme, Kolegji véren se, ndonése té
parashtruara né drejtim té sé drejtés sé pronés si dhe sé drejtés pér proces té rregullt ligjor,
pretendimet e kérkuesve kané té béjné, né thelb, me ményrén sesi gjykatat e juridiksionit té
zakonshém kané administruar dhe vlerésuar provat gjaté procesit gjyqésor. Konkretisht,
kundérshtimet e tyre lidhen me pérfundimet e arritura né aktet e ekspertimit pér sipérfagen e
pretenduar té€ mbivendosjes sé pronave, si dhe me mosmarrjen nga gjykatat si prové té hartés
treguese té zyrés sé administrimit dhe ruajtjes sé tokave né gark té vitit 1960. Pér sa u pérket
kétyre pretendimeve, Kolegji konstaton se ato synojné rivlerésimin nga Gjykata té
pérfundimeve e arritura nga gjykatat e zakonshme bazuar né provat e administruara né
gjykim, pra rivlerésimin e fakteve té céshtjes objekt mosmarréveshjeje, pérmes analizés nése
kéto prova kané gené ose jo té mjaftueshme pér té mbéshtetur konkluzionet e arritura.

19. Duke mbajtur né konsideraté sa mé lart, né kushtet kur pretendimet e kérkuesve
pér konkluzionet e aktit té ekspertimit dhe mosmarrjen né gjykim té njé prove nuk kané té
bé&jné me céshtje té nivelit kushtetues, por jané té tilla qé i pérkasin sferés sé ligjshmérisé sé
vendimmarrjeve gjyqgésore, konkretisht vlerésimit té provave e fakteve nga gjykatat e
zakonshme, si dhe se kérkuesit kané marré pérgjigje té arsyetuar pér to nga gjykatat e

juridiksionit té zakonshém, Kolegji vleréson se kéto pretendime nuk mund té merren né
shqyrtim.

20. Né pérfundim, Kolegji gmon se kérkesa nuk plotéson kriteret ligjore pér pranimin
e saj pér shqyrtim né seancé plenare.

PER KETO ARSYE,
Kolegji i Gjykatés Kushtetuese, né bazé té neneve 31 dhe 31/a, pikat 1 dhe 2, shkronja

‘@a”, t& ligjit nr. 8577, daté¢ 10.02.2000 “Pér organizimin dhe funksionimin e Gjykatés
Kushtetuese té Republikés s¢ Shqipérisé”, t€ ndryshuar,

VENDOSI:
Moskalimin e ¢éshtjes pér shqyrtim né seancé plenare.

